
Filwaqt li l-Istati Membri kultant ġibdu f’direzzjonijiet opposti, il-President Juncker u l-Membri tal-Kulleġġ aġixxew fl-interess 
Ewropew, u ġabu lill-mexxejja flimkien biex jgħinuhom jilħqu ftehimiet dwar kwistjonijiet ikkumplikati u emozzjonali.

IL-ĠESTJONI TAL-KUNFLITTI U L-EVITAR TAL-KRIŻIJIET

Il-ġestjoni tal-kriżi Griega taż-Żona tal-Euro

il-President Juncker kien ċentrali biex tissolva l-kriżi taż-Żona tal-Euro, 
u tħabat lejl u nhar biex jevita ħruġ diżastruż tal-Greċja mill-munita unika, u biex 
tinżamm l-istabbiltà ekonomika madwar l-Ewropa.

Il-President Juncker żamm kuntatt kostanti mal-Prim Ministru Grieg, ma’ mexxejja 
oħra tal-UE u mal-Parlament Ewropew biex jiżgura li l-Kummissjoni kienet qed 
toffri l-appoġġ tekniku u politiku possibbli kollu biex tissolva l-kriżi. Huwa ddikjara 
ripetutament it-twemmin tiegħu li l-Greċja m’għandhiex tiġi imbuttata lejn il-bieb 
ta’ ħruġ taż-żona tal-euro, u li l-unità tal-munita unika u d-dinjità tal-poplu Grieg 
għandhom jiġu ppreservati.

Issa li ngħelbet il-kriżi taż-żona tal-euro u d-drama Griega, il-pożizzjoni tal-
President Juncker ġiet vindikata. Is-sitwazzjoni fil-Greċja issa hija saħansitra 
aħjar milli kien imbassar.

Fl-2016, il-pajjiż qabeż b’mod drammatiku l-mira tiegħu ta’ bilanċ favorevoli 
primarju. L-ekonomija Griega issa hija prevista li tikber bi 2.5 % fl-2018 u fl-2019.

Il-President Juncker, is-Summit taż-
Żona tal-Euro, is-7 ta’ Lulju 2015

Tbassir ekonomiku għall-
Greċja ta’ tkabbir ta’ 
2.5 % fl-2018 u fl-2019

“Bħala kandidat għal President tal-Kummissjoni Ewropea, narah bħala l-kompitu ewlieni tiegħi li nerġa’ 
nibni l-pontijiet fl-Ewropa wara l-kriżi. Li nerġa’ nistabbilixxi l-fiduċja taċ-ċittadini Ewropej. Li niffoka 
l-politiki tagħna fuq l-isfidi ewlenin li għandna quddiemna għall-ekonomiji tagħna u għas-soċjetajiet 
tagħna.”

Jean-Claude Juncker, dak iż-żmien kandidat għal President tal-Kummissjoni Ewropea, il-15 ta’ Lulju 2014

Unjoni Magħquda bbażata fuq is-solidarjetà

LEJN UNJONI AKTAR MAGĦQUDA, AKTAR QAWWIJA U AKTAR DEMOKRATIKA

TISĦIĦ TAS-SIGURTÀ

Il-kriżi tal-migrazzjoni fil-Balkani tal-Punent

Fil-Balkani tal-Punent, meta kien hemm pressjoni fuq ir-
relazzjonijiet bejn il-pajjiżi ġirien fl-eqqel tal-kriżi tal-migrazzjoni 
tal-2015, il-Kummissjoni sejħet laqgħa straordinarja tal-Presidenti 
u tal-Prim Ministri.

Ospitata fis-sede tal-Kummissjoni f’Berlaymont, il-laqgħa nnegozjat 
ftehimiet dwar l-informazzjoni u l-qsim tar-responsabbiltà sabiex 
jiġu ġestiti b’mod effettiv il-fruntieri multipli fir-reġjun u tiġi 
indirizzata b’mod uman il-wasla ta’ persuni vulnerabbli li jfittxu asil.

Ir-rwol ta’ koordinazzjoni tal-Kummissjoni jkompli, b’vidjokonferenzi 
regolari organizzati fuq livell politiku bejn il-Kummissjoni u punti ta’ 
kuntatt nazzjonali mill-uffiċċji u dipartimenti operattivi tal-mexxejja.

Angela Merkel, Jean-Claude Juncker u António 
Guterres, il-25 ta’ Ottubru 2015

Il-Każ Almaraz

Fl-2017, il-Portugall u Spanja kellhom tilwima dwar il-kostruzzjoni 
kontroversjali ta’ miżbla tal-iskart nukleari qrib il-fruntiera 
Portugiża, f’Almaraz. Il-President Juncker laqqa’ flimkien lill-
Prim Ministri tal-Portugall u ta’ Spanja biex jilħqu ftehim bonarju.

António Costa, il-Prim Ministru Portugiż, Jean-Claude Juncker u Mariano Rajoy 
Brey, il-Prim Ministru Spanjol (mix-xellug għal-lemin), id-29 ta’ April 2017

Il-Fond ta’ Solidarjetà tal-UE

Meta Stat Membru jintlaqat minn diżastru naturali, l-UE l-ewwel tagħti daqqa t’id 
permezz tal-istrumenti ta’ rispons ta’ emerġenza tagħha u mbagħad permezz ta’ 
għajnuna finanzjarja għar-rikostruzzjoni fuq medda twila ta’ żmien.

Il-Fond ta’ Solidarjetà tal-UE jista’ jintuża biex jappoġġja l-isforzi ta’ rikostruzzjoni 
u jkopri ftit mill-ispejjeż tas-servizzi ta’ emerġenza, l-akkomodazzjoni temporanja, 
l-operazzjonijiet ta’ tindif u l-ħarsien tal-wirt kulturali, sabiex jittaffa l-piż 
finanzjarju li jġarrbu l-awtoritajiet nazzjonali.

Sa mill-bidu tal-Kummissjoni Juncker, tħallsu EUR 2 biljun mill-Fond ta’ Solidarjetà 
tal-UE lil pajjiżi u reġjuni milquta minn diżastri.

Wara t-terremoti traġiċi li laqtu lill-Italja ċentrali fl-2016 u fl-2017, il-Kummissjoni 
mmobilizzat somma rekord ta’ EUR 1.2 biljun mill-Fond ta’ Solidarjetà tal-UE.

RescEU - Sistema Ewropea li tindirizza d-diżastri naturali

Minn għargħar u maltempati, għal nirien fil-foresti u terremoti, dawn 
l-aħħar snin kienu traġiċi għall-Ewropa, u kważi 100 persuna tilfu ħajjithom 
minħabba diżastri naturali. Il-kost ekonomiku tad-diżastri naturali, li 
jagħmlu ħsara lid-djar u lill-infrastruttura, huwa enormi: spejjeż ta’ kważi 
EUR 10 biljun ġew irreġistrati fl-2016. Bejn l-2016 u l-2018, il-Mekkaniżmu 
tal-UE għall-Protezzjoni Ċivili ġie attivat 78 darba.

Biex iċ-ċittadini jiġu protetti aħjar mid-diżastri u jissaħħu kemm ir-rispons 
kif ukoll it-tħejjija, l-UE adottat rescEU f’Marzu 2019. rescEU ssaħħaħ il-
Mekkaniżmu tal-UE għall-Protezzjoni Ċivili, li jistabbilixxi riżerva Ewropea 
ġdida ta’ kapaċitajiet li inizjalment tinkludi ajruplani u ħelikopters tat-tifi 
tan-nar. RescEU għandha l-għan ukoll li twieġeb għal emerġenzi oħra fil-
futur, bħal emerġenzi mediċi, kimiċi, bijoloġiċi, radjoloġiċi u nukleari.

Dawn ir-riżorsi tal-UE se jikkumplimentaw l-assi nazzjonali u se jiġu ġestiti 
mill-Kummissjoni biex tappoġġja lill-pajjiżi milquta minn dawn id-diżastri.

Bejn l-2016 u l-2018, il-
Mekkaniżmu tal-UE għall-
Protezzjoni Ċivili ġie attivat 
78 darba.

×78

L-eżerċizzju tal-protezzjoni ċivili “EUrban Water 
Aid Project”, l-Ungerija, il-5 ta’ April 2017

Ewropa li tipproteġi - Kontrolli sistematiċi fuq il-fruntiera ta’ Schengen

F’April 2017, l-UE introduċiet miżuri ġodda għal verifiki sistematiċi 
fil-fruntiera ta’ Schengen, fl-interess kemm tas-sigurtà kif ukoll tal-
ġestjoni tal-migrazzjoni.

Dawn ir-regoli maqbula b’mod komuni kienu parti mir-rispons leġiżlattiv 
għall-attakki ta’ Pariġi u jiżguraw li ħadd ma jkun jista’ jidħol jew joħroġ 
miż-żona Schengen mingħajr ma jiġi vverifikat mal-bażijiet tad-data tas-
sigurtà.

Immedjatament wara d-dħul fis-seħħ tar-regoli l-ġodda, kien hemm 
tensjonijiet fuq il-fruntiera bejn is-Slovenja u l-Kroazja. Il-President 

Juncker intervjena bħala medjatur. Fil-marġini tal-Kunsill Ewropew, huwa tkellem mal-Prim Ministri tas-Slovenja 
u tal-Kroazja, Miro Cerar u Andrej Plenković, u qablu li l-liġi tal-UE li tirrinforza l-kontrolli fuq il-fruntieri ta’ Schengen 
u li ssaħħaħ is-sigurtà tal-Unjoni tagħna trid tiġi applikata u implimentata.

Bl-appoġġ tal-Kummissjoni, ġew proposti miżuri tekniċi u ġiet stabbilita sistema għal kontrolli mmirati f’okkażjonijiet 
speċifiċi.

Dawn il-miżuri għenu biex:

Il-ġestjoni tat-tluq tad-Danimarka mill-Europol

Wara r-referendum fid-Danimarka dwar is-sħubija fil-Europol 
f’Diċembru 2015, il-President Juncker ħadem mill-qrib mal-
President Tusk u mal-Prim Ministru Daniż Lars Løkke Rasmussen 
biex jaqblu dwar arranġamenti operattivi biex jiġi mminimizzat 
l-impatt negattiv tat-tluq tad-Danimarka mill-Europol.

Wara r-referendum, id-Danimarka ma setgħetx aktar ikollha aċċess 
għar-repożitorji tad-data tal-Europol, jew tipparteċipa fix-xogħol 
operazzjonali u l-bażijiet ta’ data tal-Europol.

Il-Ftehim li ntlaħaq f’April 2017 kien għall-benefiċċju reċiproku 
tad-Danimarka u l-bqija tal-UE fil-ġlieda kontra l-kriminalità 
transfruntiera serja u organizzata u t-terroriżmu internazzjonali.

Il-President Juncker mexxa l-isforzi biex jintlaħaq qbil dwar 
arranġament imfassal apposta li jippermetti l-kooperazzjoni, inkluż 
l-iskambju ta’ data operazzjonali, l-iskjerament ta’ uffiċjali ta’ 
kollegament, u allinjament sħiħ mar-regoli Ewropej dwar il-protezzjoni tad-data.

Id-Danimarka issa għandha status uniku li jippermetti li jkun hemm rabtiet ħafna aktar mill-qrib mal-Europol mingħajr 
sħubija.

Appoġġ ta’ emerġenza għall-ġestjoni tal-fruntieri

F’Settembru 2016, il-President Juncker ħabbar li l-Kummissjoni Ewropea kienet qed tħaffef it-talbiet mill-awtoritajiet 
Bulgari, u kienet iddeċidiet li tagħti EUR 108 miljun f’finanzjament ta’ emerġenza biex issaħħaħ il-ġestjoni tal-
flussi migratorji.

Il-finanzjament intuża biex jiżdiedu l-kapaċitajiet ta’ akkoljenza u l-kapaċitajiet tas-servizz tal-ażil kif ukoll biex 
jissaħħu s-sorveljanza tal-fruntieri u l-attivitajiet ta’ kontroll tal-fruntieri.

L-intervent rapidu tal-Kummissjoni wera l-impenn tagħna biex 
nittrattaw il-fruntiera esterna ta’ Stat Membru wieħed bħala 
l-fruntiera esterna tal-Istati Membri kollha.

Il-finanzjament mogħti lill-Bulgarija minn mindu tħabbar dan 
issa jammonta għal aktar minn EUR 150 miljun.

EUR 150 miljun f’ 
finanzjament ta’ emerġenza 
biex tissaħħaħ il-ġestjoni tal-
flussi migratorji fil-Bulgarija

Donald Tusk, Lars Løkke Rasmussen, Jean-Claude Juncker,  
it-3 ta’ Diċembru 2015

jittaffew it-
tensjonijiet

tkun possibbli 
ġestjoni tal-fruntieri 
b’anqas problemi

jitnaqqas id-
dewmien għall-
vjaġġaturi



L-Interkonnettur Baltiku

Il-pipeline tal-gass Interkonnettur Baltiku huwa eżempju ieħor 
ta’ meta l-Kummissjoni ta’ Juncker għaqqdet in-nazzjonijiet 
tagħna madwar inizjattivi ekonomiċi, strateġiċi u favur iċ-
ċittadini.

L-ewwel pipeline tal-gass bidirezzjonali qed jinbena bejn 
il-Finlandja u l-Estonja grazzi għal għotjiet ta’ aktar minn 
EUR 190 miljun mill-Faċilità Nikkollegaw l-Ewropa, li se 
jkopru 75 % tal-ispejjeż tal-proġett. Dan il-proġett se jtemm 
l-iżolament tas-suq Finlandiż tal-gass u se jsaħħaħ is-sigurtà 
tal-provvista tal-gass fir-reġjun kollu tal-Lvant tal-Baħar 
Baltiku.

Dan huwa biss parti waħda mill-investiment strateġiku li qed 
jiġi appoġġat fir-reġjun, li jinkludi wkoll l-Interkonnettur tal-
Gass bejn il-Polonja u l-Litwanja (GIPL) u l-proġett Karksi 
– l-interkonnettur bejn l-Estonja u l-Latvja – li għalih il-
Kummissjoni allokat għotja ta’ EUR 18.6 miljun.

Proġetti oħra jinkludu t-tisħiħ tan-netwerk ta’ trażmissjoni 
bejn il-Litwanja u l-Latvja, l-interkonnettur bejn il-Polonja 
u d-Danimarka (BalticPipe) u l-espansjoni tat-terminal tal-
LNG f’Świnoujście, il-Polonja. Dawn il-proġetti huma ċentrali 
għall-istabbiliment ta’ suq tal-gass operattiv tajjeb fir-reġjun 
tal-Baħar Baltiku.

EUR 190 miljun 
f’għotjiet tal-UE 
jkopru 75 % tal-
ispejjeż tal-proġett

NGĦAQQDU L-EWROPEJ

Il-Korp Ewropew ta’ Solidarjetà

Imħabbar mill-President Juncker f’Settembru 2016, il-Korp Ewropew ta’ Solidarjetà jagħti lil dawk li għandhom 
bejn it-18 u t-30 sena l-opportunità li jagħmlu volontarjat jew xogħol imħallas biex jgħinu lill-komunità u s-soċjetà 
usa’, filwaqt li fl-istess ħin jiksbu esperjenza imprezzabbli għall-ħajja u ħiliet professjonali.

Il-parteċipanti għandhom l-opportunità li jiksbu esperjenza fl-indirizzar ta’ sitwazzjonijiet diffiċli – milli jibnu mill-ġdid 
il-komunitajiet wara d-diżastri naturali sa li jgħinu jindirizzaw kwistjonijiet bħall-esklużjoni soċjali jew jgħinu biex 
jintlaqgħu u jiġu integrati r-refuġjati u l-migranti.

Mit-tnedija tiegħu f’Diċembru 2016...

124,000 
żagħżugħ u żagħżugħa 

Ewropej issieħbu fih

14,250 kollokament 
diġà ġew organizzati

